
Annotatsiya. Maqolada O‘zbekistonda qayta tiklanuvchi energiya manbalaridan foydalanishda sug‘urta
mexanizmini shakllantirishning huquqiy va amaliy jihatlari yoritiladi. Normativ baza hamda xalqaro tajriba tahlil
qilinib, mavjud texnik xatarlar ko‘rsatiladi. QTEM loyihalarida xavfsizlik va barqarorlikni oshirish uchun majburiy

Kirish. Hozirgi globallashuv davrida qayta tiklanuvchi energiya manbalarini(matnda
keyinchalik QTEM) joriy etish nafaqat ekologik barqarorlikni oshirish, balki energiya
xavfsizligini ta’'minlash nuqtai nazaridan ham strategik ahamiyat kasb etmoqgda. O‘zbekiston
energetika sektori ham ushbu yo‘nalishda jadal rivojlanib, mamlakatda quyosh, shamol va
gidroenergiya manbalarini kengaytirishga qaratilgan siyosatni ilgari surmoqda.
O‘zbekistonning tabiiy imkoniyatlari katta bo‘lib, UNFCCC tomonidan taqdim etilgan
ma’lumotlarga ko‘ra, mamlakatning QTEM salohiyati 117 984 million tonna neft ekvivalentini
tashkil etadi[1]. IEA(Uzbekistan energy profile - Analysis — IEA) hisobotiga ko‘ra esa, QTEM
bo‘yicha rejalashtirilgan quvvatni umumiy energetika sektorida 2030-yilgacha 7 387,6 MW ga
yetkazish ko‘zda tutilgan[2].

Mamlakat energetika tizimida QTEM ulushi izchil o‘smoqda. Misol uchun, 2025-yil 22-
oktyabr holatiga ko‘ra, O‘zbekiston hududida hozirgi kunda 12 ta quyosh va 5 ta shamol
stansiyasi toza energiya ishlab chigarmoqda, ularning umumiy o‘rnatilgan quvvati esa 4 682
MW ni tashkil qiladi[3] Bu esa 0‘z-o‘zidan energetika sektorida yashil energiyaning rivojlanishi
sohada o'sish bilan birga, QTEM infratuzilmasining xavf-xatarlarini moliyaviy jihatdan
boshqgarish zaruratini paydo qiladi. Ayniqsa quyosh va shamol kabi manbalarning
o‘zgaruvchanligi, ishlab chiqarishdagi xato va kamchiliklar, uskunalarni yetkazib berish,
o‘rnatish, hosil bo‘lgan energiyani uzatish bilan bog'liq tizimdagi yo‘qotishlar va texnik
nosozliklar sohani sug‘urtalashni talab qiladi. Mazkur holatlar O‘zbekistonda QTEM sohasida
sug‘urta mexanizmini shakllantirish masalasi aynigsa dolzarb bo‘lib borayotganini anglatadi.
Sug‘urta polisi 0z o‘rnida xavf-xatarlarni boshqarish imkoniyatini berishi bilan bir qatorda,
nafaqat ishlab chiqaruvchilar va iste’'molchilar manfaatlarini himoya qiladi, balki investorlar
uchun moliyaviy barqarorlikni ham mustahkamlaydi.

Adabiyotlar tahlili va metodologiya. Bizga ma’lumki xorijda, aynigsa Yevropa ittifoqi
mamlakatlarida, AQSh, va yagindan Xitoy va Hindiston yashil energiyadan jadal foydalanib
kelmoqda, bu mamlakatlarda toza energiya sektori o‘sib, uning huquqiy asoslari
mustahkamlanib kelmoqda. Xalgaro maydonda, energetika sohasida, jumladan aynan QTEM
sohasidagi sug‘urta mexanizmi ko‘plab soha vakillari tomonidan o‘rganilgan bo‘lib, M. Hao, K.
Qian va S. C. Chaularning olib borgan tadqiqotlari natijasi chegaralangan vaqt oraligida sodir
bo‘lgan tabiiy ofatlardan (masalan, kuchli yomg‘ir, qurg‘oqchilik, toshqin) kelib chiqadigan
zararlarni qoplash uchun parametrik sug‘urta masalasini ko‘rib chiqadi. llmiy ishda sug‘urta
polislarining ob-havo (masalan, quyosh nurlarining intensivligi) indekslariga asoslangan holda
avtomatik talabnoma va da’volar mexanizmi taklif etiladi, tadqiqot natijalari asosan blokcheyn-
asosidagi sug‘urta mexanizmini o‘rganadi, bu mexanizm bevosita QTEM aktivlarini iglimiy
xatarlardan himoya qilish uchun ajoyib asos bo‘lib xizmat qiladi[4].

Xorijiy tadqiqotchilar: Fallou Niakh, Alicia Bassiere, Michel Denuit, Christian Robert
o‘zlarining QTEM sektorida sug‘urta mexanizmining rolini o‘rganib, an’anaviy sug‘urta
bozoridagi asosiy muammolardan biri bo‘lgan “Basis Risk”"ni kamaytirish orqali QTEM
loyihalarini sug‘urtalashni yanada samarali va adolatli qilishni taklif qiladilar. Oz
tadqiqotlarida mualliflar, xususan, parametrik sug‘urtani (masalan, yetarli shamol/quyosh
bo‘lmaganida avtomatik to‘lovni ta’minlaydigan sug‘urta) qo‘llab-quvvatlaydilar. Ammo,
bunday sug‘urtada Bazis Risk mavjud, ya’'ni haqiqiy yo‘qotish bilan sug‘urta to‘lovi o‘rtasida
nomuvofiqlik bo‘lishi mumkin. Bu jarayon, Peer-to-Peer (P2P) tamoyiliga asoslangan
mexanizmni joriy etadi, bu yerda QTEM ishlab chiqaruvchilar guruhdagi Bazis Riskni o‘zaro
taqsimlash va birgalikda boshqgarish imkoniyatiga ega bo‘ladilar, natijada umumiy sug‘urta
xarajatlari kamayadi va QTEM loyihalari uchun moliyaviy barqgarorlik va investitsion
jozibadorlik oshadi[5].

Ushbu tadqiqot esa Yashil energiya manbalaridan eng keng qo‘llaniladiganlaridan
birining - quyosh energiyasining — asosiy muammosi, ob-havoga bog'ligligi va beqarorligini
yengish uchun sug‘urta masalasini yoritadi. Tadqiqot natijalariga ko‘ra an’anaviy sug‘urta
o‘rniga parametrik quyosh energiyasi sug‘urtasi taklif etiladi, bunda sug‘urta puli quyosh paneli
egasining haqiqiy yo‘qotishiga garab emas, balki masofadan zondlash (sun’iy yo‘ldosh
ma’lumotlari) orqali tekshiriladigan geografik o‘ziga xos indeks (yer yuzasiga tushgan quyosh
nurlanishi) ma’lum bir chegaradan pastga tushganda avtomatik ravishda to‘lanadi. Ushbu

yondashuv blokcheyn va aqlli kontraktlar yordamida sug‘urta shartnomalarining
rasmiylashtirilishi va to‘lov jarayonlarini avtomatlashtirish, shaffoflashtirish hamda
maxfiylikni saqlash (zk-SNARKs orqali) imkonini beradi. Natijada, ushbu tizim quyosh
energiyasini ishlab chiqaruvchilarning daromadlarini barqarorlashtirishga va QTEM
loyihalariga yo‘naltirilgan sarmoyalarning xavfini kamaytirishga xizmat qiladi[6].

Maqolada QTEM ning rivojlangan davlatlar va O‘zbekiston miqyosidagi qonunchilik
bazalari va sohaga oid qabul qilingan actlar, normativ hujjatlar tahlili yoritib berilgan.

Mavzuni tadqiq qilish asnosida:

1. Davlatlar qonunchiligida mavjud qayta tiklanuvchi energiya manbalaridan
foydalanishinig huquqiy asoslarini o‘rganib chiqishga imkon beradigan emperik metod;

2. Qo‘shni mamlakatlar qonunchiligidagi qayta tiklanuvchi energiyadan foydalanishning
huquqiy asoslarini, nazariya va amaliyotdagi tajribalarini o‘rganib chiqish imkoniyatini
beradigan tarixiy metod;

3. O‘zaro mavjud elementlar majmui sifatida xalqaro qonunchilikda mavjud qonunlarni
giyoslash metodlaridan foydalanildi.

Muhokama. O‘zbekiston energiya mustaqilligini ta’'minlash hamda ekologik xavfsizlikni
oshirish magsadida QTEM ni rivojlantirishni ustuvor yo‘nalish sifatida belgilagan. O‘zbekiston
Respublikasining 2019-yil 21-mayda gabul gilingan “Qayta tiklanuvchi energiya manbalaridan
foydalanish to‘g'risida”gi O‘RQ-539-sonli Qonuni ushbu yo‘nalishdagi asosiy normativ-
huqugqiy asos bo‘lib xizmat qiladi. Qonunda QTEM dan foydalanish sohasidagi talablar keltirib
o‘tilgan va unga ko‘ra: qayta tiklanuvchi energiya manbalaridan foydalanish sohasidagi faoliyat
ushbu sohadagi texnik reglamentlar, normalar va qoidalarga, ekologik, sanitariya, shaharsozlik
normalari va qoidalariga, ishlarni xavfsiz yuritish talablariga rioya etgan holda amalga
oshirilishi kerakligi ko‘zda tutilgan.

O‘zbekiston Respublikasi Prezidenti tomonidan 28.01.2022 yildagi PF-60-sonli “2022-
2026-yillarga mo‘ljallangan Yangi O‘zbekistonning taraqqiyot strategiyasi to‘gTrisida”gi
Farmonida 3-ustuvor yo‘nalish — “Milliy iqtisodiyotni jadal rivojlantirish va yuqori o‘sish
sur'atlarini ta’minlash” doirasida energetika tizimini modernizatsiya qilish, energiya
samaradorligini oshirish, QTEM loyihalarini keng joriy etish, 2026-yilgacha elektr ishlab
chiqgarishdagi QTEM ulushini keskin oshirish vazifasi etib belgilangan.

O‘zbekiston Respublikasi Prezidentining 2023 yildagi “O‘zbekiston - 2030 strategiyasi
to‘g'risida”gi PF-158-sonli Farmonida mamlakatda QTEM sohasi va texnologik modernizatsiya
masalalariga ustuvor ahamiyat berildi. Farmonga ko‘ra, mamlakatda qayta tiklanuvchi energiya
quvvatlarini 25 000 MW ga yetkazish hamda uning umumiy energiya iste’'molidagi ulushni 40%
gacha oshirish belgilangan. Strategiya “yashil iqtisodiyot”’ga o‘tishni tezlashtirish, energiya
bozorida “yashil sertifikatlar” tizimini joriy etish, ekologik markirovka va ekologik
barqarorlikni baholash mexanizmlarini kuchaytirishni ko‘zda tutadi.

0O‘zbekiston Respublikasi Prezidentining 2023-yil 16-fevraldagi PQ-57-sonli “2023 yilda
Qayta tiklanuvchi energiya manbalarini va energiya tejovchi texnologiyalarni joriy etishni
jadallashtirish chora-tadbirlari to‘g‘risida”gi Prezident qarori yurtimizda QTEM ni keng joriy
etish va energiya tejamkor texnologiyalarni targ‘ib qilishni magsad giladi: u 4300 MVt quvvatli
yangi qayta tiklanuvchi energiya loyihalarini (quyosh, shamol, kichik GES) yaratishni belgilaydi,
davlat va investorlar uchun rag'batlantirish mexanizmlarini; kichik quvvatli quyosh panellari

va energiya tejovchi uskunalarni ijtimoiy soha obyektlarida joriy etishni rejalashtiradi,
shuningdek ularni soliq va moliyaviy imtiyozlar bilan ta’'minlash tartibini nazarda tutadi.

Qolaversa, O‘zbekiston Respublikasining “Elektr energetikasi to‘g'risida”gi O‘RQ-939-
sonli Qonunida esa, texnologiyalarning amaliy qo‘llanishi uchun yanada aniqroq normativ
talablar belgilandi. Ushbu hujjat energetika tizimida raqobat bozorini yaratish,
avtomatlashtirilgan ma’lumot yigish va real vaqtda monitoringni, energiya iste’molini
prognozlashni joriy etishni nazarda tutadi, shuningdek, yangi regulyator organlari va
“markaziy xaridor” modelini yaratishni tartibga soladi. Shuningdek, ushbu qonun iste’'molchilar
manfaatini himoya qilish uchun tarif shaffofligi va tarifni ortiqcha oshirishni cheklovchi
mexanizmlarni belgilaydi.

O‘zbekiston Respublikasining 14.07.2021 yildagi “Litsenziyalash, ruxsat berish va
xabardor qilish tartib taomillari to‘grisida” gi 701-sonli qonunining 1-ilovasida: amalga
oshirilishi uchun litsenziyalarni olish talab gilinadigan faoliyat turlarining rasmiy ro‘yxati
keltirilgan bo‘lib, ro‘yxatning 52-59 bandlarida elektr energiyasini ishlab chigarish(shu
jumladan QTEM), uzatish, tagsimlash, saqlash, elektr ta’'minoti, markaziy xarid qiluvchi
faoliyati, elektr energiyasi bozori operatori faoliyati, elektr energiya savdosi faoliyatlari
litsenziyalanadigan faoliyat turlari qatoriga kiritilgan.

O‘zbekiston Respublikasi Vazirlar Mahkamasining 2025-yil 13-fevraldagi 91-son Qarori
bilan tasdiqlangan “Elektr energetikasi sohasidagi faoliyat turlarini litsenziyalash tartibi
to‘g'risidagi Nizom” QTEM bilan bog'liq faoliyatni tartibga solishda asosiy rol o‘ynaydi. Ushbu
Nizom QTEM qurilmalari orqali ishlab chiqarilgan elektr energiyasiga bevosita alohida
istisnolar yoki maxsus litsenziya toifalarini ajratmagan holda, “barcha yuridik va jismoniy
shaxslar amalga oshiradigan energiya ishlab chiqarish, uzatish, tagsimlash, saqlash va xarid
qilish” litsenziya talablarini umumlashtiradi. Ya'ni, Nizom QTEMdan foydalanuvchi yirik elektr
stansiyalarini ham, an’anaviy stansiyalarni ham bir xil tartibga soladi va “Qayta tiklanuvchi
energiya manbalaridan foydalanish to‘g‘risida”gi Qonunning tegishli talablariga rioya etishni
litsenziatlarning umumiy majburiyatlari doirasiga kiritadi.

QTEM borasida xorijiy tajribaga nazar tashlaydigan bo‘lsak, ayniqsa sohadagi sug‘urta
mexanizmining huquqiy asoslarini quyida Saudiya Arabistoni qonunchiligida ko‘rib chigamiz.
Saudiya Arabistonida yirik sanoat loyihalari va neft-gaz infratuzilmalariga yaqin joylarda yoki
sanoat hududlarida joylashgan quyosh panellari tizimlari uchun majburiy sug‘urta mexanizmi
joriy etilgan. Asosan Saudi Electrocity company va Water&Electrocity Regulatory Authority
talablariga muvofiq sanoat uskunalari sug‘urtasi va uchinchi shaxslarning javobgarligi uchun
sug‘urta mexanizmi qo‘llaniladi. Aholi uylariga o‘rnatiladigan qurilmalarga to‘xtaladigan
bo‘lsak, Saudiya Arabistoni so‘'nggi yillarda qurilish sohasida jiddiy qonuniy o‘zgarishlar joriy
qildi. 2020-yildan boshlab Qishloq va shahar obodonlashtirish vazirligi hamda Saudiya
Markaziy banki (SAMA) qarorlari asosida barcha muvofiq qurilish loyihalarida pudratchilar
“Inherent Defects Insurance”[7] (Doimiy nugsonlarni sug‘urtalash — IDI) polisini majburiy
olishlari kerak. Bu sug‘urta binodagi konstruktiv nugsonlar - devor, tom gismi yoki poydevor
kuchi pasayishi kabi darhol hal qilinishi lozim bo‘lgan xatolarga qarshi himoya beradi. Xususan,
2024-yil 6-oktyabrdan boshlab barcha wuy-joy qurilishi uchun qurilish ruxsatnomasi
berilishidan avval IDI polisiga ega bo‘lish talab gilinadi. Agar IDI polisi taqdim etilmasa, qurilish
ruxsati yoki foydalanishga topshirish sertifikati berilmaydi. Ta’kidlash joiz, quyosh panellari
o‘rnatilishi ham bino konstruksiyasining bir qismi hisoblanib, mazkur IDI talablariga kiradi.

Bunday sug‘urtasiz o‘rnatilgan inshootlar uchun Saudiya Arabistoni qonunchiligi bino qurilish
ruxsatnomasi va foydalanish huquqi berilmasligini nazarda tutadi.

Fransiya qonunchiligida esa, aynan, QTEM ni o‘rnatganlik uchun to‘g‘ridan to‘g‘ri
majburiy sug‘urta emas balki, “quruvchi” - ya’ni o‘rnatilgan qurilish ishlari uchun mas’ul
yetkazib beruvchi subyetktlar - albatta 10 yillik qayta ta’'mirlash kafolatini beruvchi sug‘urtaga
ega bo'lishi kerak. Bu qurilishshunoslikda “assurance décennale” deb nomlanadi va 1978-yil 4-
yanvarda qabul gilingan Spinetta qonuni (amaldagi Code civil, Art.1792-1 va sug‘urta kodeksi
Art. L241-1/L242-1)[8] asosida majburiydir. Shuningdek, uy egasi (ma’'mur) boshqaruvidagi
qurilish uchun (masalan, tomga quyosh panellari o‘rnatilsa) qurilish ishlari boshlanishidan
oldin “dommage-ouvrage” sug‘urtasini ham ta’'minlashi shart (Code des assurances L242-1).
Quruvchi korxonalar, odatda, professional javobgarlik (RC Pro) sug‘urtasini ham amalga
oshiradi. Mazkur sug‘urtalar talabini buzganlik uchun Fransiya Sug‘urta Kodeksining L243-3-
moddasiga ko‘ra 6 oygacha qamoq va 75 000 yevrogacha jarima belgilangan. Shuningdek,
sug‘urta bo‘lmagan qurilish binosiga foydalanish ruxsatnomasi olinmasligi yoki ish bitgach
foydalanishga topshirilishidan oldin sug‘urtasiz loyihani gabul qilish mumkin emas.

Natija. Mamlakatimizda esa amaldagi huquqiy tartibga solishda bir qator tizimli
nomutanosibliklar kuzatilmoqda. Jumladan, O‘“bekiston Respublikasi Prezidentining
“Energetika sohasini isloh qilishning navbatdagi bosqichini amalga oshirish chora-tadbirlari
to‘g'risida”gi 2023-yil 28-sentyabrdagi PF-166-son Farmoni bilan “O‘zbekiston Respublikasi
Energetika bozorini rivojlantirish va tartibga solish agentligi tashkil etilgan va 5-band 6-
xatboshida uning vazifalaridan biri sifatida:“elektr energiyasining raqobatga asoslangan ulgurji
va chakana bozorlari ishtirokchilari faoliyatini litsenziyalash va ularning litsenziya shartlariga
amal qilishini nazorat qilish” — belgilangan. O‘zbekiston Respublikasi Vazirlar Mahkamasining
2025-yil 14-maydagi 91-son qarori bilan elektr energetikasi sohasidagi faoliyat turlarini
litsenziyalash tartibi ham joriy qilingan.

Biroq, mazkur litsenziyalash talablari O‘zbekiston Respublikasining “Qayta tiklanuvchi
energiya manbalaridan foydalanish to‘g'risida”’gi Qonunida aks ettirilmagan. Bu esa o'z
navbatida qayta tiklanuvchi energiya manbalariga o0id qonun hujjatlaridagi
nomutanosibliklarning kelib chigishiga olib keladi.

Hozirgi kunda ko‘plab qurib bitkazilayotgan ko‘p qavatli uy-joylarni, xo‘jalik yurituvchi
subyektlar binolarining va yangi foydalanishga topshirilayotgan binolarning foydalanishga
topshirilishida va davlat tomonidan qabul giluvchi komissiyasidan o‘tkazilishida ushbu
obyektlarda elektr va issiqlik energiyasini yetkazib beruvchi qayta tiklanuvchi energiya
manbalari  uskunalari belgilangan texnik reglamentlarga asoslangan talab darajasida
o‘rnatilganligi holati, xo‘jalik yurituvchi subyektlar va aholi turar joy obyektlarida
o‘rnatilayotgan kichik quyosh fotoelektrik stansiyalari, gelio quyosh uskunalari qurilmalarini
o‘rnatish va ekspluatatsiyaga topshirish jarayonlarida, iste’'molchilar huquqlarini himoya
qilish, hamda litsenziatlarning huquq va majburiyatlarini kafolatlash maqgsadida sug‘urta
mexanizmi keng ko‘lamda joriy etilmaganligidadir.

Asosiy muammo shundaki: byudjet mablag‘lari hisobiga qurilgan ijtimoiy obyektlar,
ko‘p gavatli uy-joylar va binolar, xo‘jalik yurituvchi subyektlar va aholi turar joy obyektlarida
o‘rnatilayotgan qayta tiklanuvchi energiya manbalari qurilmalariga ishlab chiqaruvchi va/yoki
o‘rnatuvchi tashkilot tomonidan 15-20 yilgacha kafolat berilmoqda. Biroq ushbu ishlab
chigaruvchi va yoki o‘rnatuvchi tashkilot majburiyatlarini bajarishi kafolatlanmagan. Qayta

tiklanuvchi energiya manbalari qurilmalarining o‘zini qoplash muddati 7-8 yil ekanligini
inobatga olgan holda, ushbu qurilmalar ishdan chiqqanda ularga kafolatli xizmat ko‘rsatishni
ta’'minlash zarurati yuzaga kelgan. Shu bois, nizomda keltirilgan “sug‘urta majburiyatlari”
bo‘yicha mavjud litsenziya talabiga aniqlik kiritishni taklif etamiz.

Shuningdek, sug‘urta mexanizmining amalda joriy etilishi, qayta tiklanuvchi energiya
manbalaridan foydalanish, yetkazib berish, tarmoqqa ulash, hosil bo‘lgan energiyani saqlash,
uzatish va umuman ekspluatatsion jarayon davomida yuzaga kelishi mumkin bo‘lgan moliyaviy
vositaviy zararlarni sug‘urtalash orqali iste’'molchilar va litsenziatlarning huquqlari himoya
ostida bo‘ladi.

Vaholanki, O‘zbekiston Respublikasining “Qayta tiklanuvchi energiya manbalaridan
foydalanish to‘g‘risida”gi qonunining, 22-moddasida, qayta tiklanuvchi energiya manbalaridan
foydalanish sohasidagi talablar keltirib o‘tilgan va unga ko‘ra: Qayta tiklanuvchi energiya
manbalaridan foydalanish sohasidagi faoliyat ushbu sohadagi texnik reglamentlar, normalar va
goidalarga, ekologik, sanitariya, shaharsozlik normalari va qoidalariga, ishlarni xavfsiz yuritish
talablariga rioya etgan holda amalga oshirilishi kerakligi ko‘zda tutilgan. Shunga qaramay yangi
ekspluatatsiyaga topshirilayotgan aholi turar joy binolari va xofjalik subyektlarida qayta
tiklanuvchi energiya qurilmalarini yetkazib beruvchi, ishlab chiqaruvchi, o‘rnatib
ekspluatatsiyaga tayyorlovchi subyektlar va iste’'molchilar o‘rtasida ularning huquqlari va
majburiyatlarini kafolatlovchi sug‘urta polisi mavjud emas.

O‘tkazilgan tahlil natijalari shuni ko‘rsatmoqdaki, aholi uylari, xo‘jalik yurituvchi
subyektlar va korxonalar tomlariga  o‘rnatilgan qurilmalar, texnik shartlarga rioya
etilmaganligi, belgilangan texnik reglament bo‘yicha tarmoqqga ulanmaganligi, ekspluatatsiya
jarayonida texnika xavfsizligi qoidalariga yetarlicha rioya etilmasligi natijasida, tarmoqdagi
kuchlanish o‘rnatilgan qurilma ishlab chiqaradigan elektr energiyasi kuchlanishiga mos
kelmasligi holatlarida, tarmoqdagi qisqa tutashuv natijasida, qurilmalarni yetkazib berish yoki
o‘rnatish, tarmoqqa ulash jarayonidagi yo‘l qo‘yilgan texnik kamchiliklar natijasida
qurilmalarning belgilangan quvvatda ishlamasligi oqibatida foydali ish koeffitsiyentining
pasayib ketish holatlari kuzatilmoqda. Aynigsa quyosh panellari o‘rnatilgan aholi uy tomlarida
qurilmalarni ishga tushirish uchun maxsus ruxsat kerak emas. Agar quyosh panellari umumiy
elektr tarmog‘iga ulanadigan bo‘lsa, fugaro hududiy elektr tarmogqlari AJga murojaat qilib,
ulanish uchun texnik shartnoma oladi. Qonunchilikka muvofiq, qayta tiklanuvchi energiya
qurilmalaridan foydalanib, oz iste’'moli uchun elektr energiyasi ishlab chiqaruvchi
iste'molchiga tarmoqqa kafolatli ulanish huquqi berilgan. Bu esa o'z navbatida qurilmani
yetkazib berish, o‘rnatish va ekspluatatsiyaga tayyorlash jarayonidagi texnik qoidalarga amal
qilinganligi holatini to‘liq o‘rganish imkoniyatini bermaydi. Yuqorida qayd etib o‘tilgan xato va
kamchiliklar oqibatida vujudga kelayotgan energiya yo‘qotishlari va qisqa tutashuvlar
natijasidagi yong‘in holatlari iste’'molchilar huquglari, ishlab chigaruvchilar va sohada
litsenziya asosida ish yurituvchi subyektlarning huquq va majburiyatlarini himoya qilish uchun
sug‘urta institutini qo‘llash joiz deb hisoblaymiz.

Xulosalar. Mazkur muammolar O‘zbekiston Respublikasi energiya samaradorligini
oshirish borasidagi siyosatida, uzluksiz ta'minot va infrastrukturani rivojlantirish jarayonlariga
salbiy ta’sir ko‘rsatadi. Ayniqsa energiya tarmoqlarini modernizatsiya qilish va “oqilona
energiya” tamoyillarini joriy etish jarayonida ogsashlarga olib keladi.

Ma’'lumotlar tahlili shuni ko‘rsatadiki, sohada majburiy sug‘urta tizimini joriy etish,
ishlab chigaruvchi va o‘rnatuvchi tashkilotlar javobgarligini kafolatlaydi hamda ekspluatatsiya
jarayonidagi texnik xatoliklar oqibatida yuzaga keladigan zararlarni qoplashga xizmat qiladi.
Bunday mexanizmlar iste’'molchilar xavfsizligini ta’'minlash va tarmoqdagi texnik barqarorlikni
mustahkamlashda muhim omil sifatida e’tirof etiladi.

O‘zbekiston sharoitida QTEM jadal rivojlanayotgan hozirgi davrda majburiy sug‘urta
talablarini joriy etish, litsenziyalash tizimini takomillashtirish, texnik reglamentlar ijrosini
kuchaytirish ~ va ishlab  chiqaruvchi-o‘rnatuvchi-iste’'molchi  o‘rtasidagi  huquqiy
munosabatlarda kafolatli mexanizmlarni yaratish sektorning barqaror rivoji uchun zarurdir.
Shu bois, mazkur maqolada amaldagi huquqiy baza, texnik talablar, xalqaro tajriba va
aniglangan muammolar asosida O‘zbekiston qonunchiligini takomillashtirish bo‘yicha quyidagi
takliflarni beramiz:

- QTEM bilan bog‘liq barcha faoliyat turlarini - ishlab chiqarish, uzatish, tagsimlash,
saglash va savdoni qamrab olgan holda litsenziyalash, texnik reglamentlarga rioya
etish, standartlashtirish va majburiy sertifikatlashtirishni joriy etish zarur.

- sohada faoliyat yurituvchi litsenziatlarning (aynigsa, quyosh panellari va geleo
tizimlarini o‘rnatuvchilarning) sug‘urta majburiyatlarini joriy etish orqali
iste’'molchilar huqugqlari va majburiyatlarini ta’'minlash lozim;

O‘zbekistonda QTEMdan foydalanish sohasida institutsional va tartibga solish
mexanizmlarini mustahkamlash magsadida amaldagi qonunchilik takomillashtirilishi zarur. Bu
bir tomondan, sohadagi xavfsizlikni, sifatni va tartiblilikni oshirsa, ikkinchi tomondan,
mamlakatning “yashil iqtisodiyotga” o‘tish jarayonida QTEMdan keng ko‘lamda foydalanishni
rag‘batlantirishga xizmat qiladi. Mazkur tartibning joriy etilishi mamlakatimizda yashil
igtisodiyotga o‘tish jarayonida aholining QTEM dan foydalanishga o‘tishi uchun muhim turtki,
golaversa soha rivoji uchun ildam qadam va muqobil energiya manbalarining har jabhada keng
ko‘lamda joriy etilishiga xizmat qiladi.

